КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“Дінму либӧ межмуниципальнӧй, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь” Коми Республикаса Веськӧдлан котырлӧн 2012 во косму тӧлысь 10 лунся 134 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Дінму либӧ межмуниципальнӧй, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь” Коми Республикаса Веськӧдлан котырлӧн 2012 во косму тӧлысь 10 лунся 134 №-а шуӧмӧ вежсьӧмъяс содтӧдын индӧм серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын да вына 2014 вося тӧвшӧр тӧлысь 19 лунӧдз бӧръясӧ пыртӧмӧн.

Коми Республикаса Юралысь                                                              В. Гайзер

Сыктывкар 
2013 вося ӧшым тӧлысь 9 лун

478 №
Коми Республикаса Веськӧдлан котырлӧн

2013 во ӧшым тӧлысь 9 лунся 478 №-а шуӧм дорӧ

СОДТӦД
“Дінму либӧ межмуниципальнӧй, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь” Коми Республикаса Веськӧдлан котырлӧн 2012 во косму тӧлысь 10 лунся 134 №-а шуӧмӧ пыртӧм
ВЕЖСЬӦМЪЯС 
“Дінму либӧ межмуниципальнӧй, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь” Коми Республикаса Веськӧдлан котырлӧн 2012 во косму тӧлысь 10 лунся 134 №-а шуӧмын:

Дінму либӧ межмуниципальнӧй, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадокын, мый вынсьӧдӧма шуӧмӧн (содтӧд), (водзӧ – Пӧрадок):
1. I юкӧдса 2 пунктын:

1) ӧкмысӧд абзацын “туйбердса полосаясын инженернӧй коммуникацияяс нюжӧдан, мӧд ног лӧсьӧдан, мӧдлаӧ вуджӧдан уджъяс вӧчигӧн.” кывъяс вежны “туйбердса полосаясын инженернӧй коммуникацияяс нюжӧдан, мӧд ног лӧсьӧдан, мӧдлаӧ вуджӧдан уджъяс вӧчигӧн;” кывъясӧн;

2) содтыны татшӧм дасӧд абзац: 

“5) автомашина туйяс вылын республиканскӧй, межмуниципальнӧй да муниципальнӧй официальнӧй спортивнӧй мероприятиеяс нуӧдігӧн.”.

2. Пӧрадокӧ содтыны татшӧм  VIII юкӧд:
“VIII.  Автомашина туйяс вылын республиканскӧй, межмуниципальнӧй да муниципальнӧй официальнӧй спортивнӧй мероприятиеяс нуӧдігӧн транспорт средствоӧн туйяс вывті ветлӧмсӧ мыйкӧ дыра дзескӧдӧм либӧ дугӧдӧм
43. Автомашина туйяс вылын республиканскӧй, межмуниципальнӧй да муниципальнӧй официальнӧй спортивнӧй мероприятиеяс нуӧдігӧн туйяс вывті ветлӧмсӧ мыйкӧ дыра дзескӧдӧм йылысь акт примитӧ морт, коді збыльмӧдӧ тайӧ мероприятиеяссӧ, уполномочитӧм органӧ сетӧм официальнӧй спортивнӧй мероприятиеяс нуӧдӧм йылысь решение подув вылын, мыйӧн подулавсьӧ  туйяс вывті ветлӧмсӧ мыйкӧ дыра дзескӧдӧмын либӧ дугӧдӧмын коланлуныс, да  туйяс вывті ветлӧмсӧ мыйкӧ дыра дзескӧдӧм либӧ дугӧдӧм йылысь корӧмӧн шыӧдчӧм подув вылын  туйяс вывті ветлӧмсӧ мыйкӧ дыра дзескӧдан либӧ дугӧдан кадсӧ индӧмӧн.

  Шыӧдчӧмсӧ да мероприятие нуӧдӧм йылысь решениесӧ сетӧны уполномочитӧм органӧ мероприятие заводитчан артыштӧм кадпасӧдз 30 календарнӧй лунысь оз сёрджык.

44.  Туйяс вывті ветлӧмсӧ мыйкӧ дыра дзескӧдӧм либӧ дугӧдӧм йылысь акт лэдзигӧн  уполномочитӧм органъяслы быть колӧ  туйяс вывті ветлӧмсӧ мыйкӧ дыра дзескӧдтӧдз либӧ дугӧдтӧдз 10 календарнӧй лунысь оз сёрджык юӧртны автомашина туйясӧн вӧдитчысьяслы индӧм юӧрсӧ “Ӧтуввез” юӧр да телекоммуникационнӧй везйын асланыс официальнӧй сайтъясын да йӧзӧс юӧртан средствоясын йӧзӧдӧмӧн.

45. Мортлы, коді збыльмӧдӧ тайӧ Пӧрадоклӧн 43 пунктӧн артыштӧм мероприятиеяс, найӧс нуӧдігӧн быть колӧ примитны туйяс вывті ветлӧм котыртӧм кузя мераяссӧ, сы лыдын кытшовтӧмӧн, техническӧй условиеяс серти, мый сетӧма уполномочитӧм органӧн.

46. Туйяс вывті ветлӧмсӧ мыйкӧ дыра дзескӧдӧм йылысь акт вылӧ подуласьӧмӧн тайӧ Пӧрадоклӧн 43 пунктӧн артыштӧм мероприятиеяс нуӧдігӧн  туйяс вывті ветлӧмсӧ мыйкӧ дыра дзескӧдӧны либӧ дугӧдӧны со кыдзи:

дугӧдӧны автомашина туй участок вылын ветлӧм да наӧн вӧдитчысьяскӧд гижӧмӧн сӧвгласуйтӧмӧн могмӧдӧны кытшовтан ӧтувъя вӧдитчан мукӧд автомашина туйӧн либӧ недыр кад вылӧ кытшов туйӧн;

могмӧдӧны реверсивнӧй либӧ ӧтарбокса туйӧн;

дугӧдӧны туйяс вывті ветлӧмсӧ урчитӧм кадколаст вылӧ, но суткинас 8 часысь оз дырджык вылӧ.

47. Туйяс вывті ветлӧмсӧ мыйкӧ дыра дзескӧдан кадсӧ вежӧны тайӧ Пӧрадоклӧн 43 пунктӧн артыштӧм мероприятие збыльмӧдысь мортӧн уполномочитӧм органӧ туйяс вывті ветлӧмсӧ мыйкӧ дыра дзескӧдӧм либӧ дугӧдны коланлунсӧ эскӧдысь решение вылӧ да туй вывті ветлӧмсӧ мыйкӧ дыра дзескӧдан либӧ дугӧдан кад нюжӧдӧм йылысь корӧмӧн шыӧдчӧм вылӧ подуласьӧмӧн туйяс вывті ветлӧмсӧ мыйкӧ дыра дзескӧдан либӧ дугӧдан нюжӧдӧм кадсӧ индӧмӧн.

Шыӧдчӧмсӧ да решениесӧ сетӧны уполномочитӧм органӧ туйяс вывті ветлӧм дзескӧдан кад помасьтӧдз, мый урчитӧма водзынджык, 15 календарнӧй лунысь оз сёрджык.

48. Туйяс вывті ветлӧм дзескӧдан кадсӧ вежны позьӧ  лёк поводдя дырйи, венны вермытӧм виччысьтӧм лоӧмтор дырйи (ӧпаснӧй ывлавывса лоӧмторъяс (усян лым чукӧр, буждӧм му, из усьӧм, юяслӧн ойдӧм дырйи автомашина туйяс да искусственнӧй туй стрӧйбаяс кырӧдӧм, му пыркӧдӧм, карстӧвӧй лоӧмторъяс), туйяс вылын аварияяс (туй вылын транспортнӧй лоӧмторъяс, технологическӧй аварияяс).

 Уполномочитӧм органъяс туйяс вывті ветлӧм дзескӧдан кад помасьтӧдз, мый урчитӧма водзынджык, 10 календарнӧй лунысь оз сёрджык пыртӧны  туйяс вывті ветлӧм дзескӧдӧм йылысь актӧ вежсьӧмъяс да юӧртӧны автомашина туйясӧн вӧдитчысьяслы “Ӧтуввез” юӧр да телекоммуникационнӧй везйын асланыс официальнӧй сайтъясын да йӧзӧс юӧртан средствоясын индӧм юӧрсӧ йӧзӧдӧмӧн.

49.  Туйяс вывті ветлӧм мыйкӧ дыра дзескӧдӧмсӧ либӧ дугӧдӧмсӧ могмӧдӧны организацияяс, кутшӧмъясӧс индӧма туйяс вывті ветлӧмсӧ дзескӧдӧм йылысь актын, лӧсялана туйвыв пасъяс либӧ туйяс вывті ветлӧм котыртан мукӧд техническӧй средство сувтӧдӧмӧн.”.

Вуджӧдіс Кузнецова Н.А., 5270 пас

